
oktober 2024-mi mailikkut Aningaasagarnermut Akileraartarnermullu
Naalakkersuisoqarfiup siunersiueqatigiinnissamut apeqqutit siusinnerusukkut

nassiussamik allakkatigut akinegarnissaat kissaatigalugu nalunaarutigaat. Tamanna
allakkakkut matumuuna pivoq.

Attassinissamut Ineriartortitsinissamullu Pilersaarut II-mik malitseqartitsineq.

1. Aningaasaqarnikkut pingaarnertigut pisut

2025-mut aningaasanut inatsisissatut siunnersuummi qupperneq 168-ip
qeqqata tungaani Naalakkersuisut ima paasissutissiipput:

"Naallu suliffissaqartitsilluarnikkut, suliffissaaleqisut ikinnerisigut aamma
suunngitsumik aningaasat naleerukkiartornerisigut pitsaasumik
aningaasarsiornikkut ingerlalluartoqaraluartoq aningaasaqarnikkut
pissutsit ilungersunartunik aamma nassataqarput.”

1.1. Tamatuma peqatigisaanik aningaasaqarnikkut annertuumik
ingerlatsisoqarnera aammalu sulisinnaasut tamarmik
suliffissaqarnerat eqqarsaatigigaanni aningaasat
annikitsuararsuarmik naleerukkiartornerat pillugu
Naalakkersuisut qanoq nassuiaatissaqarpat?

AKISSUT:

Akit qaffakkiartornerisigit aningaasap nalingata appariartornera ilaatigut
atuisunut akigititat, soorlu ilaatigut assartuinermi, inuussutissani, inegarnermut
akiliutini, kiassarnermi innaallagissanilu, ilaqutariit atuineranni ilaasuni akit
agguaqatigiissillugu qaffakkiartornerisigut takuneqarsinnaavoq. Atuisunut akit
2023-mi 2,2 procentimik gaffariarput, tamannalu Aningaasaqarnermut
Siunnersuisooqatigiit januar 2024-mi 3 procentit missaannik missingiutaanniit
appasinnerulaarpoq.

Kalaallit Nunaanni akit qaffakkiartornerisigit aningaasap nalingata
appariartornera nunarsuarmi ineriartornermik annertuumik



1.2,

1.3.

toggammaveqarpoq, inuinnaammi atuineranni eqqussukkat annertuumik
ilaammata. Kalaallit Nunaata niogqutissami sullississutimilu ilaat annertuut
avataanit eqquttarmagit, nunarsuarmi niuerfimmi akit allanngornerat piffinni
akit allanngornerisigut sukkasuumik takuneqarsinnaasarpoq. Eqqussukkat
akiini appasinnersumik gaffakkiartulerneq erniallu appariartornerannik
nunarsuarmi ineriartorneq pitsaasoq, ukiuni aggersuni Kalaallit Nunaanni
appasinnerusumik akit gaffakkiartornerisigit aningaasap nalingata
appariartorneranik tatineqarnissamik ilimanarpoq. Tamanna Kalaallit Nunaata
nunarsuarmi aningaasaqarnikkut pissutsinik attuumalluarneranik ersersitsivoq,
avatanilu pissutsit aningaasaqarnermi ineriartornermi annertuumik
sunniuteqarput.

Naak aningaasarsiornikkut pitsaasumik ingerlalluartoqarnera
ingerlaannartussatut isikkoqaraluartoq kiisalu sanaartornermi akit
qaffakkiartoraluartut aningaasat annikitsuaqqamik naleerukkiartornerat
siunissami aamma atuutissasoq Naalakkersuisut naliliippat?

AKISSUT:

Aningaasagarnermut Siunnersuisoogatigiit nalunaarusiaat kingulleq
naapertorlugu, 2024-mi akit gaffakkiartornerisigit aningaasap nalingata
appariartornera 2,2 procentiussasoq, 2025-milu 3 procentimut
qaffarialaassasoq ilimagineqarpoq.

Aningaasagarnermut Siunnersuisooqatigiit gaffariarneq taanna pingaarnertut
pissutsinik marlunnik tunngaveqartippaat. Siullertut 2024-mi uuliamik
tunisassiat akiisa qaffakkiartornerat nunarsuarmi niuerfimmi
ilimaginegarsinnaasunit minneruvoq, tamannalu siunissami akit arlaleriarlutik
qaffassinnaanerannik kingunegarsinnaavoq. Aappassaattut ilaatigut inissiani
attartortittakkani nukissiornermilu atortuutini iluarsartuussinermik
kinguussaaneq annertooq ukiuni aggersuni atuisunut akigititat gaffannerannik
malitseqarsinnaavoq.

Aningaasat annikitsuararsuarmik naleerukkiartornerat ulluinnarni
nioqqutissanik pisiortornermi atuisartunit aamma
malugineqarsinnaasutut Naalakkersuisunit nalilernegarpa?

AKISSUT:

Akit qaffakkiartornerisigit aningaasap nalingata appariartornerata eqimattat
assigiinngitsut assigiinngitsumik sunnertarai Naalakkersuisut naliliipput,
ilaqutariinnullu isertitakitsunut akit annikitsuinnarmilluunniit gaffanneri
annertuumik sunniuteqarsinnaasarpoq, taakkumi isertitaasat ilaat annertuut
niogqutissanut sullississutinullu pisariagartunut atorneqartarmata.
Taamaammat akit qaffakkiartornerisigit aningaasap nalingata
appariartornerataalaatsinaannissaa pingaaruteqarpoq, taakkumi
aningaasaqarnermut ataatsimut ersiutinut sunniuteqaannarneq ajorput,
aammali inoqutigiit nalinginnaasut ulluinnarni aningaasaqarnerat
sunnertarpaat.

Taamaammat sulisartut aningaasarsiaasa naliviata ineriartornerat
Naalakkersuisut immikkut eqqummaariffigaat. Aningaasarsiat naliviat



aningaasarsiat akit gaffakkiartornerisigit aningaasap nalingata
appariartorneranut nalimmassagaq takutittarpaa. Taamaalilluni aningaasarsiat
naliviat, niogqutissanik sullississutinillu akit allanngorneri isiginiarlugit,
aningaasarsiaqartup pisisinnaassusianik takussutissiisarpoq. Aningaasarsiat
qaffakkaangata, akilli suli qaffannerullutik, taava aningaasarsiat naliviat
appariassaaq, aningaasammi pisissutigineqarsinnaasunut sanilliullutik
nalikinnerulissapput. Akerlianik aningaasarsiat akinit annertunerusumik
gaffakkaangata, aningasarsiat naliviat annertusisarpoq, aningaasarsiagartorlu -
aningaasarsiani atorlugit pisisinnaanerulissaaq. Aningaasarsiat naliviata
ineriartornera ukiuni arlalinni qaffakkiartorpoq.

Pisortat immikkoortuanni sulisartut kattuffiannik isumagatiginninniarnerni,
aningasarsiat naliviisa minnerpaamik sulisartunut attanneqarnissaa,
Naalakkersuisut pingaartittarpaat. Ataatsimut isigalugu aningaasarsiagarlutik
sulisartut nalinginnaasut amerlanerit pisisinnaassusiisa attanneqartarnera
tamatuma ataatsimut kingunerisarpaa.

Suliffeqarneq, nalilinnik pilersitsinissaq avammullu tunisineq
eqqarsaatigalugit aalisarneq nunatsinni suli inuussutissarsiutit
pingaarnersaraat. Naalakkersuisut allapput 2022-mi aammalu 2023-mi
aningaasagarnikkut siuariarnermut 2 %-ip missaanniittumut pingaarnertut
pissutaasoq tassaasoq pisat annertuut aalisarnermik suliagarfimmut
akigissaartillugit tunineqarsimanerat. Tamatuma peqatigisaanik
nalunaarsuiffik 4-mi, akileraarutinut akitsuutinullu takussutissiamut
tunngasumi, allassimavoq N 2023-mit AIS 2025-mut isumalluutit erniaannut
akitsuutit 64 mio. kr.-it missaannik appariaateqarnissaat Naalakkersuisunit
naatsorsuutigineqartoq. Aalisakkanik tunisassiat avammut
niuerutigineqarnerat pillugu Naatsorsueqgissaartarfiup juli 2024-mi
kisitsisaataanit takuneqarsinnaavoq ukioq taanna piffissami januar-julimi
avammut niuerutigineqartut nalingat 2.712 mio. kr.-iusoq, tamannalu ukiup
siuliani piffissap taamaalineranut sanilliullugu 107 mio. kr.-inik
appariaataavoq 3,8 pct.-imik appariarnermik naleqartoq. Naalakkersuisut
nangillutik allapput aalisarnermut inatsisip ulloq 16. maj 2024-mi
akuersissutigineqaqqammersup nassatarisaanik aalisarnermi
aaqgissuusseqqinnissanik arlalinnik nassatagassasoq, tamatumani
siunertarineqarluni inuiaqatigiinnut iluaqutaasumik aalisarnermik
inuussutissarsiutip piujuartitsinissamik tunngaveqarluni ungasissumullu
isigaluni pitsaasumik ineriartortinneqarnissaata qulakkeerneqarnissaa.

2.1. Aalisarnerup iluani aaqqissuusseqqinnissat suut Naalakkersuisunit
eqqarsaatigineqarpat aaqqissuusseqqinnissallu taakku
Naalakkersuisunit qanoq naatsorsuuteqarfigineqarpat?

AKISSUT:

Naalakkersuisut salliutillugu aalisarnermut inatsimmi nutaap Attassinissamuiiu
Ineriartortitsinermullu Pilersaarut 2-p atortuulersinnera sallertut
erseqgissaatigiumavaat.



Aalisarnermut inatsimmi aalisarnermi piujuartitsisumik ineriartortitsinermut
aalaakkaasunik sinaakkusiinissaq pingaarnertut siunertaarineqarpoq.
Tamanna ilaatigut aqutsinermi pilersaarutini piumasaqaatit aqqutigalugit
qularnaarneqgarpoq. Aalisarnermut Piniarnermullu Naalakkersuisogarfik
maanna inuussutissarsiutigalugu aalisarnernut tamanut aqutsinermik
pilersaarutinik suliagaleruttorpog. Ullog 1. januar 2027 aalisarnernut
pingaarutilinnut tamanut aqutsinermut pilersaarutit piareersimanissaat
ilimagineqarpoq. :

Tamatuma saniatigut pisassanik niuerutigineqarsinnaasunik nammineq
pigisagarnerup (PNNP) eqqunneqarneratigut pisassanik agguagarsianik
aalisartut tuninerisigut pingaarnertut siunertaq qularnaarneqassaaq,
avataasiorlunimi qaleralinniarnermi saattuarniarnermilu kiisalu aqutsiveqarfik
47-mi nammineq piumassutsimik PNNP-mik eqqussinikkut. Aqutsiveqarfik 47-
mi aalisartut amerlanerit PNNP-mut ikaarsaarnerisigut, aalisartunut
inuiaqatigiinnullu aningaasatigut kingunegaatissat annertunerunissaat
naatsorsuutigineqarpoq.

1. januar 2024-mi avataasiorluni pisassat ilaannut 100 %-mik
tulaassisussaatitaaneq atorunnaarsinneqarpoq, taamaalilluni maanna kitaani
avataasiorluni qaleralinniarnermi tulaassisussaatitaaneq maanna taamaallaat
25 procentiulerpoq. Tamanna ingerlatseqatigiiffinnut, aalisartunut pisortanullu
aningaasatigut pitsanngoriaammik malitseqarpoq. Tamatuma saniatigut
suliniutit sulisartunik nunatsinni piffinni allani nalilinnik
pilersitseqataasinnaasunik suliniut periarfissiivoq.

Tamatuma saniatigut siusinnerusukkut sinerissap qanittuani raajarniutini
raagjartat 70 procentii tikillugit tunisassiorsinnaanermik periarfissamik
atuutilersitsineq, ingerlatseqatigiiffinnut, aalisartut aningaasarsiaannut
pisortanullu akileraarutitigut isumalluutinillu atuinermut akitsuutitigut
sinnegartoornerunermik malitseqassasoq ilimagineqarpoq. Suliniut taanna
siulini taaneqartutulli, sulisartunik nunatsinni piffinni allani nalilinnik
pilersitsegataasinnaasunik suliniut periarfissiivoq.

Tamatuma saniatigut aalisarnermut inatsisissatut siunnersuummi nassuiaatit
nalinginnaasut innersuussutigineqarput, tassani suliniutinut ataasiakkaanut
aningaasatigut kinguneqaatit nassuiarneqarlutillu kisitsisitalersorneqarput.

3. Aningaasaqarnikkut ingerlatsinissamut Naalakkersuisut anguniagaat
tunngavissaallu

3.1 Namminersorlutik Ogartussat NunaGreenimut 400 mio. kr.-inik
aningaasaliissuteqarnerat nunatta karsiani uninngassuutinut qanoq
sunniuteqarpa?

AKISSUT:

NunaGreenimut aningaasaliissutit Nunatta Karsiata aningaasanik
uninngasuutai 400 mio. kr.-nik annikillisissavai, peqatigisaanillu NunaGreenimi
aningaasat uninngasuutit 400 mio. kr.-nik annertusineqassapput.



Missingersuutinik malitseqartitsinermi kingullermi, ataatsimiititaliap aamma
tigusimasaani, juuni 2024-mi Nunatta Karsiata aningaanik uninngasuutai 1,3
mia. kr.-t ataatilaarlugit annertussuseqarput. NunaGreenimut aningaasaliissutit

taamaalillutik Nunatta Karsiata uninngasuutaanut ajornartorsiulersitsissanngil-
lat.

3.2 Isertitat immikkut ittut Siunissamut Ungasinnerusumut Aningaasaliinermut

~ Aningaasaateqarfimmut ilannguttarnissaat inatsimmi aalajangersagaasoq
Naalakkersuisut allapput. Aningaasaateqarfimmi tassani aningaasat qanoq
amerlatigisut ileqqaagaanersut paasissutissiissutigineqassasoq
ataatsimiititaliamit kissaatigineqarpoq.

AKISSUT:

Aallarniutigalugu Naalakkersuisut 2023-mut Nunatta Karsiata Naatsorsuutaani
nalunaarsugaq 18 innersuussutigissavaat, tassani Piffissaq ungasinnerusoq
eqqgarsaatigalugu aningaasaliissutegarnissamut Aningaasaateqarfiup
uninngasuutai naatsorsuutinilu nikeriarnerit sukumiisumik nassuiarnegarput.

Aningaasaateqarfiup 2023-p naanerani uninngasuutai 196 mio. kr.-usut
tassani takuneqarsinnaavoq. Kingorna ilanngaasigaanngitsumik akileraarutinut
akiliutitigut aningaasaateqarfimmut aningaasanik ikisisogarpoq, taamaammaliu
ullog 17. oktober 2024 uninngasuutit 234.529,186 kr.-upput.

Aningaasat taakku inatsisit naapertorlugit taamaallaat aningaasaliinernut
inuiaqatigiit aningaasagarnerannut sinneqartoorfiusunut atornegarsinnaapput.
Aningaasaateqarfiup aningaasaatai Inatsisartut siusinnerusukkut
Aasianni/Qasigiannguani Nuummilu erngup nukinganik innaallagissiorfinnik
sanaartornissamik aalajangigaannut ilaannakortumik aningaasalersuutitut
atornegarsinnaanerat ilimagineqarpoq.

3.3 Missingersuutinut naatsorsuutinullu inatsit Namminersorlutik Ogartussat EU-
mik isumaqatigiissutaanik, PFM pillugu isumaqatigiissummik
taaneqartartumik tapersersuisoq Naalakkersuisut allapput. Tamatuma
itisilernegarnissaa ataatsimiititaliamit kissaatigineqarpoq.

AKISSUT:

PFM tassaavoq "Public Finance Management," kalaallisuunngorlugu "Pisortat
aningaasanik aqutsinerat”,

Namminersorlutik Ogartussat Europa Kommissionimi suleqatigiinnissamik
isumagqatigiissutaannut piffissami 2021-2027 missingersuutinut tapiissutit
1.679 mio. kr.-t ilaapput. Piffissami tassani missingersuutinut tapiissutinik
akilinermik pisinnaanngortitsisunik, Namminersorlutik Oqartussat Europa
Kommissionimik aningaasalersuinermik isumaqatigiissuteqartarput.
Isumaqatigiissutilli taakku aamma piumasagaatinik imagarput. Kalaallit
Nunaata PFM-imik isumagqatigissutigineqartoq aqqutigalugu
aningaasaqarnermik aqutsinermik naammassinnissinnaassutsini



siuarsassagaa, tassanilu naammaginartumik siuariartussasoq, immikkut
piumasagaataavoq.

Taamaammat PFM-imik isumaqatigiissutit Missingersuutinullu
naatsorsuutinullu inatsit annertuutigut ataqatigiiffeqarput; tassa
illersorneqarsinnaasumik attannegarsinnaasumillu pisortat
aningaasaqarnerannik qulakkeerinninnissaq.

3.4 EU-mut isumaqatigiissut mingutsitsinngitsumut digitalimullu
allannguinissamut tunngasoq sumut killippa?

AKISSUT:

Europa Kommissionip ganittumi Mingutsitsinngitsumik siuariartornermut
aningaasalersuinermik isumagqatigiissutip qarasaasiakkut
atsiorneqarsimasortaa nassiuppaa. Aningaasalersuinermik isumaqatigiissutip
akuerineqarneratigut Namminersorlutik Ogartussanut missingersuutinut
tapiissutit akilerneqarsinnaalerput, taamaattoq akilinermi piumasaqaatit
naammassineqarsimanerat tunngavissaatillugu. 2024-mi Mingutsitsinngitsumik
Siuariartornermut aningaasaliissutit pissarsiarinissaat Namminersorlutik
Ogartussat ilimagaat, mannali tikillugu akiliutit kinguaattoortarnerat
nalinginnaasuuvoq, EU-mimi aningaasanik annertuunik nuussinerni
annertuumik suliat suliarineqartarnerat pissutigalugu aningaasat ukiumik
nikingasumik nuunneqartarput.

4. Namminersorlutik Oqartussat A/S-iutaanni kommunilu A/S-iutaanni akiitsut
ineriartorfiunerat

4.1. Nalinginnaasumik nassuiaatini nalunaarsuiffik 8-mi paasissutissiissutinut
tunngatillugu Sanaartugassanut lluarsagassanullu Aningaasaateqarfimmi
aningaasaatit qanoq inissisimanersut paasissutissiissutigineqassasoq
ataatsimiititaliamit kissaatigineqarpoq.

AKISSUT:

Naalakkersuisut aallaggaasiullugu 2023-mut Nunatta Karsiata
Naatsorsuutaani nalunaarsugaq 17 innersuussutigissavaat, tassani
aningasaateqarfiup imai nalunaarsorneqgarput.

2023-p naanerani aningaasaateqarfiup aningaasaatai 802 mio kr.-usut tassani
allassimavoq. Aningaasaateqarfiup aningaasaatai taamaalillutik 2023-p
ingerlanerani 135 mio. kr.-nik annikillipput.

Aningaassaateqarfimmi suliniutini ataasiakkaani atuinerit pillugit
erseqqinnerusumik paasissutissanut, Sanaartornermut
lluarsartuussisarnermullu Aningaasaateqarfimmi, Nunatta Karsiata
naatsorsuutaani ilanngussatut ilaasumi, immikkut nassuiaat
innersuussutiginegarpogq.

Aningaasaateqarfik marlogiusamik aningaasaleeriaaseq, 2014/2015-imi
atulersinneqartoq malillugu aqunneqarnera pingaarnertut



paasissutissiissutigineqassaaq. Taamanikkut ogartussaqarfinnut
ataasiakkaanut immikkoortunut aningaasaliissutit arlaallit, suliniutinut
aalajangersimasunut atugassiissutigalugit ingerlaavartumik atorneqarput —
pilersaarusiornernut kiisalu sanaartornernut. Aningaasaliissutit amerlanerit
taakku ukiuni gaangiuttuni ilassutitut aningasaliinernut sulianut atatillugu
naammassiortorneqarput, kingulliillu ukiog manna ukiup nikinnissaa
sioqqullugu ilassutitut aningaasaliissutitut sulianut atatillugu
naammassinegassapput. Kingorna kommuninut tapiissutinik
atugassanngortitsinermut aningasanik immikkoortut kiserngorutissapput,
assersuutigalugu suliniut nr. 44.048 Nutaanik sanaartukkanut
iluarsartuussinernullu immikkoortitat, kontop pingaarnerup ataani 83.30.12
Utoqgqgaat angerlarsimaffii.

Taamaalilluni ingerlaavartumik allannguisogarpogq, taamaalilluni aningaasat
atunngitsuukkat kontomi pingaarnermi 80.00.01 Nuussinissamut sillimmatit
inissisimalerlutik. Kontomi pingaarnermi tassani aningaasat inissinneqartut
suliniutinut ingerlasunut aalajangersimasunut atugassanngortinneqarnissamut
pingaarnersiugaareernerat ilisimatitsissutigineqassaaq.

4.2. Aningaasat tassani uninngaannartut aningaasaqarnermut siuarsaatitut

4.3.

atorneqarnissaat gqanoq qulakkeerneqarsinnaava?

AKISSUT:
Qularnaarneqareerpoq. Marlogiusamik periuseqarluni aningasaleeriaatsip
taamaalilluni kontoni pingaarnerni assigiinngitsuni arlalinni aningaasanik

atorneganngitsunik uninngasogannginnera malitsigaa. llanngullugu apeqqut
4 1-ip akissutaa takuuk.

Kommunit maanna siunissamilu aningaasaqarnerat qanoq inissisimava?

AKISSUT:
Apeqqut taanna naatsumik akiuminaappogq.

Aallaggaasiullugu aningaasanut inatsisissatut siunnersuummi nassuiaatini
nalinginnaasuni kommunit aningaasagarnerannut immikkoortoq immikkullu
tassani nalunaarsuiffimmi 8-10 Naalakkersuisut innersuussutigissavaat,
tassani kommunit 2023-mut naatsorsuutitigut kisitsisaataat, 2024-mullu
missingersuutini kisitsisaataat takutinnegarput.

Kommunit Namminersorlutillu Ogartussat aningaasagarneri imminnut
ataqatigiipput. Assersuutigalugu akileraarutinik akitsuutinillu, inatsisinik
tapiissutinillu aaqqgissuussinernik kommunit atugassaannik sunniisartunik
namminersorlutik ogartussat aalajangersaasarput. Namminersorlutik
Oqartussat aningaasasiornikkut tatineqaraangamik, tamanna kommuninut
ataatsimoortumik tapiissutit tatineqarnerannik inerneqarsinnaavoq, tamannalu
kommunit sullissinermik gaffasissusaannik ingerlatsiinnarsinnaanerannut
periarfissaannik annikillisitsisinnaasarpoq. Akerlianik kommunit
aningaasaqarnikkut ajornartorsioraangata, Namminersorlutik Oqartussanit
taperserneqarnerunissamik tatisinermik pilertogarsinnaasarpoq.



Taakku saniatigut aningaasaqarnikkut politikimi tamarmiusumik allanngornerit,
soorlu akileraarutinik akitsuutinillu allannguinerit pisortalluunniit
ingerlatsiviannik aaqqissuusseqqinnerit, kommunit namminersorlutillu
ogartussat aningaasaqarnerannik annertuumik kingunegaateqarsinnaasarput.
Taamaammat Namminersorlutik Ogartussanut kommuninullu
ataqatigiissaakkamik periuseqarneq ataatsimut tamaviaarnartunik
passussisinnaanermut pisariaqarpoq.

Pingaarnertut kommunit Namminersorlutik Ogartussanit ataatsimoortumik
tapiissutitigut kommuninullu akileraarutitigut aningaasalersugaapput.
Taamaalilluni Namminersorlutik Oqartussat aningaasatigut inissisimanerat
aningaasaqarnikkut sinaakkutinut kommunit ingerlatsiffigisaannut annertuumik
sunniutegartarput.

Maanna kommunit ingammik innuttaasut ukiumikkut katitigaanerisa
ineriartornerat patsisigalugu (taannaannanngitsorli) annertuumik
aningaasaqarnikkut ilungersornartogassapput.

e Utoqqgaat amerlanerusut inussutissarsiutinillu ingerlatagartut
ikinnerusut: Tamatuma akileraartartut ikinnerusut pisortat
ikiorsiissutaannik pissarsisartunik amerlanernik
aningasalersuisussanngornissaat kingunerissavaa, tamatumalu
akileraarutit qaffasinnerusut pisortalluunniit ikiorsiissutaat annikillisat
kingunerisinnaavaa. Taamaalillutik kommunit Namminersorlutillu
Oqartussat pisariagartitsinerit allanngorneri aningaasartuutinillu
tatineqarneq passukkumallugu aaqgiissutinik nassaartariaqalissapput,
assersuutigalugu digitalinngorsaaneq suleriaatsinillu pisariillisaanerit
aqqutigalugit.

e Peqginnissaqarfimmut utoggarnullu immikkoortumut
aningaasartuuteqarnerulerneq: Innuttaasut ukiumikkut katitigaanerisa
allanngornerat peqqinnissagarfimmut isumaginninnermullu
immikkoortumut aningaasartuuteqarnerulerneq kingunerissavaa. Tamanna
peqqinnissaqarfimmi sullissinernut paaqqutarinninnermullu
aalajangersimasumut aningaasaliinertigut. Aaqqissuusseqqittogartinnagu
aningaasartuutit taakku kommunit namminersorlutillu ogartussat
missingersuutaasa ilagilissavaat annertusiartuinnartut.

e Sulisussaqarnikkut ilungersuutit: Innuttaasut utoqqaliartornerisa
ilaatigut pisortani namminersorlutillu inuussutissarsiortuni suliassanik
isumaginnittussat ikinnerulernerat malitsigissavaa. Sulisussanik
pilerilersitsinissamik sulisoreriikkanillu tigumminniinnarsinnaanermut
pisariaqartitsineq tamatuma annertusarlugulu imminut isumagisunik
periarfissanik atorluaallunilu pisariillisaanissaq pisariaqalersissavaa.

e Kommunit akunneranni assigiinngissutsit: Kommunit akornanni
aningasatigut ilungersornartut assigiinngissitaarput. Kommunit ilaat
annertuunik akileraarusiinissamut toqgammavissagarput
isumalluutinilluunniit amerlanerusunik atugassaqarlutik, allalli
innuttakilliartornermik aningaasatigullu toqgammaviit



sanngiilliartornerannik nalaatagarput. Namminersorlutik Oqartussat
ataatsimoortumik tapiissutitaat, nalimmassaanerlu tassunga atasoq,
assigiinngissutsit taakku nalimmassarnissaanni pingaaruteqarpoq.

Siunissami suliniutissat

llungersornartut taakku iliuuseqarfigisinnaajumallugit kommunit
namminersorlutillu oqartussat akimorlugit piujuartitsisumik aningaasagarneq
qularnaarniarlugu ataatsimut suliniuteqarnissaq pisariaqarpoq. Tamatuma
ilaatigut malitsigissavai:

e Aningaasaqartuuteqarfinnik pisariillisarsinnaanerannut
periarfissagarnerusunik pingaarnersiuineq.

e Sullissineq ajorseriartinngikkaluarlugu aningaasartuutikillisaasinnaanermik
periarfissanik suussusersiinissaq siunertaralugu immikkoortukkuutaartunik
misissueqqissaarnernik immikkoortunullu pilersaarutinik suliaqarneq.

e Inatsisinik naleqqussaaneq taamaalillutik taakku pisariinnerusumik
digitalinngorsarneqarsinnaasumillu pisortat ingerlatsiviannik
ikorfartuisinnaaqgquillugit.

e Assigiinngissutsit nalimmassarniarlugit isumalluutillu pitsaanerpaamik
atorneqarnerat qularnaarniarlugu kommunit namminersorlutillu oqartussat
ganinnerusumik suleqgatigiinnerat.

Suliassat taakku Namminersorlutik Ogartussat kommunillu akornanni
ingerlaavartumik suleqatigiinnikkut aaqginneqassapput.

4.4. Kommuneqarfik Sermersuumut 400-nik nuuttogartarpoq. Tamanna
aningaasaqarnermut, inuussutissarsiortunut pisortanullu ganoq
sunniuteqarpa?

AKISSUT:

Pissutsit assigiinngitsut arlallit kingunerannik Kommuneqarfik Sermersooq
innuttaggortusiartorpoq. Ukiuni kingullerni avataanit suliartortut Skandinaviap
avataaneersut ikigisassaanngitsut Nuummi suliffissarsipput. Taakku
nalinginnaasumik tassaapput inuit sullissinernik inussutissarsiortuni ukiuni
aalajangersimasuni sivisussusilimmik tassungalu atasumik piffissami
killilikkami nunassinnissamik sulinissamillu akuersissutillit. Taakku
nalinginnaasumik innuttaaqatigiit akornanni innuttatut ilungersorlutik sulisutut,
akileraarutinik akiliisartutut annertugisassanngitsumillu isumaginninnermik
aaqgqissuussinermik nanertuisutut isigineqarput. Kommuneqarfik Sermersoorli
nunatsinnit tamanit isumaginninnikkut ilungersunartorsiortunit
kajungerisatullusooq ippoq.

1. Aningaasatigut sunniutaa: Avataanit suliartortut, amerlanertigut
sullissinernik ingerlatsivinni piffissami killilimmi isumaqatigiissuteqarlutik
sulisut, akileraarutinik akilersuinermikkut sulisartunillu pisariaqarluinnartunik
ilapittuinermikkut aningaasarsiornermut iluaqutsiipput. Taakku maaniinnerat
immikkoortuni nunagavissunik sulisussarsiniapiloorfiusuni



4.5.

pisariagartitsinermik matussuseeqataapput. Akerlianilli nussortut
isumaginninnikkut ilungersunartorsiortut pisortat aningaasartuutaannik
ilungersunartorsiortitsisinnaapput ,assersuutigalugu isumaginninnikkut
ikiorsiissutinik inegarnermiluunniit ikiorsiinertigut. Innuttaasut ataatsimut
amerliartornerat attaveqaatinut, soorlu inissianut, atuarfinnut
peqginnissagarfimmilu negeroorutinut aningasaliinissamik
pisariaqartitsinernik annertunerulersitsisarpoq.

2. Namminersorlutik inuussutissarsiortunut sunniutaa: Sulisartut

tikiussornerat, ingammik avataanit suliartortut, sulisussanik pisariaqartitanik
pissarsinikkut namminersorlutik inussutissarsiortunik nukittorsaavoq,
peqatigisaanillu piffimmi aningaasarsiornermik ingerlatanut ilapittuilluni.
Tamanna ingammik niuernermi, takornariartitsinermi sullissinernilu
immikkoortunik pingaaruteqarpoq, taakkunanilu pisariagartitsineq
annertuumik nikerarsinnaavoq. Innuttaasut amerliartornerat aamma
piffimmi suliffeqarfinni niuernermi periarfissanik nutaanik pilersitsiviusarpoq,
aningaasaliinernillu suli allanik pilerilersitsisinnaalluni.

Pisortanut kinguneqaatai: lllogarfinnut nussortut amerliartornerat
tunngaviusumik pisortat ingerlatsiviata pisariinnerusumik ingerlatsineranut
ikorfartuivoq, taamaalillunilu aallaavittut pisortat ingerlatsiviisa
aningasaqgarnerannik nukittorsaalluni. Assersuutigalugu peqqinnissamik
sullississutinik, ilinniartitaanernik, paaqqinninnernik il.il. negeroorutit piffinni
inuttat eqiteruffiini aningaasartuutikiffiunerusarput. Innuttaasulli
egiterunneruleriartornerat tamaviaarnartunik aamma imagarsinnaavoq,
soorlu inissianik pisariagartitanik negerooruteqarsinnaanermi.

Inerniliussaq. Kommunegarfik Sermersuumut nussorneq pitsaaquteqarlunilu
ilungersornartoqarpoq. Taamaaliorneq namminersorlutik inussutissarsiortunut
akileraarutinullu isertitanut nukittorsaavoq, pisortat ingerlatsinerannik
pisariinnerulersitsillunilu sullissinerannik annertusaalluni. Akerlianik ingammik
inissianik pisariaqgartitsineq inissianit negeroorutaasunik
annertunerulersitsinikkut ilungersornartunik imagarsinnaavoq.

Ineriartorneq pisariitsumik passussinnaajumallugu ungasissumik sammisumik
pilersaarusiornissaq pisariaqarpoq taamaalillunilu inuussutissarsiornermik
siuarsaanernut isumaginninnikkullu iliuutsinut ogimaagatigiissumik
aningaasalersuinermik ogimaaqatigiissumik qulakkeerinnissalluni.

Erseqqissuutitsinissaq pillugu nunatta iluani nussorneq nuna tamakkeriugu
politikimut attuumasinnaanera erseqgissassallugu pingaarutegarpoq,
ingammik piffinni inuiagatigiinni nussortut gimataannit ataatsimuussutsimik
ilungersornartutigut. Pissutsilli tamakku apeqqutip uuma avataaniipput.

Nalunaarsuiffik 9-mi qupperneq 188-imi paasissutissiissutigineqartut

eqqarsaatigalugit. Politikikkut ataqatigiissaarisoqatigiit ataatsimiinneranni
tamanna qanoq suliarineqarpa?

AKISSUT:

Nalunaarsuiffik 9-mi kommunit 2024-mut missingersuutini kisitsisaatai 2023-
mullu naatsorsuutini kisitsisaatai ikkussuunneqarput. Taamaalilluni pissutsit
suut ataatsimiititaliap samminerai erseqqinngilaq. Ataatsimut isigalugu
politikikkut atagatigiissaarisut ataatsimiinneranni taamaalilluni kommunit
naatsorsuutaat missingersuutaallu immikkoortillugit ogaluuserinegarneq
ajorput. Missingersuutinili naatsorsuutinilu kisitsisit politikikkut sammisanik,
ataatsimiinnerni ullormut ogaluuserisassanut inissinneqartunik
assigiinngitsunik oqaluuserinninnerni pingaarutilittut ilaasarput.

Tamatuma saniatigut isumaginninnermut immikkoortumi kommunit
aningaasartuutaasa annertusiartornerat, ataatsimut isigalugu
ogaatigineqassaaq, tassani meeqqat inuusuttullu angerlarsimaffiup avataanut
inissinneqartut amerliartornerannut attuumasumik annertuumik
aningaasartuutinut, annertusiartortumik kommunini arlalinni
unammilligassiiartortunut immikkut tunngatillugu. Tassani kommunit
ingerlatsinermi aningaasartuutaat aningaasaqgarnikkut ilungersornartumiipput,
pegatigisaanillu aamma inunnut tunngatillugu aamma annertoorujussuarmik
artukkiillutik. Apeqqutit taakku politikikkut atagatigiissaarisoqatigiit
ataatsimiinneranni uteqqiattumik oqaluuserineqartarput, kingullermillu Nuummi
ataatsimiinnermi ingerlanneqaggammersumi, ajornartorsiutit qulequttami uani;
Meeqqanik inissiinerit — nunatsinni ajunaarnersuaq sammineqarput.

Aaggissuusseqginnissamut sammivik 3-mut. Pisortat immikkoortuanni
siunissamut qularnaarinninneq pillugu ataatsimiititaliag ima

ogqaasegaatissagarlunilu apegqutissagarpogq:

5.

Namminersorlutik Oqartussat missingersuutinut malittarisassaannik aamma
inuiaqatigiit aningaasagarneranni sunniuteqaatissanik naliliinermi
saqqummiussinissamut ilitsersuutaannik nutarterineq 2023-mi
aallartinneqassasoq "Pisortat aningaasaqarneranik pitsaanerusumik
aqutsineq” ataani Naalakkersuisut paasissutissiissutigaat.

AKISSUT:

Namminersorlutik Oqartussat missingersuusiornermi malitassiaannik nutarnerilluni
sulineq piffissami sivisuumi ingerlavoq, missingiullu ukiup matuma naanerani,
ukiulluunniit tulliata aallartinnerani Namminersorlutik Oqartussani
tusarniaassutiginegassaagq, kingornalu tusarniaanermut akissutit tiguneqartut
tunuliaqutaralugit aaqqiigallartogarnissaa ilimagineqarpoq. Missingersuusiornermi
malitassiaq minnerunngitsumik missingersuutinut naatsorsuutinullu inatsimmik
nutaamik, tassanilu ilaatigut missingersuutit inissisimanerat pillugu
aalajangersakkat tunuliaqutarlugit nutarterneqarpoq, soorluttaaq sanaartornermut
immikkoortumik passussinermut tunngatillugu missingersuusiornermi malitassiaq
nalimmassarneqassasoq.

"Inuiaqatigiinnut aningaasaqarnikkut kinguneqaatinik naliliinernik suliaqgarnermut
ilitsersuut” nalimmassarnissaa pisariagarsinnaasoq ilanngullugu ilimagineqarpoq.
Taamaassappat tamanna inuiagatigiinnut aningaasagarnikkut
misissueqqissaarnernik suliagarnermi inernerinik nalunaarusiornerni
piumasaqgaatinik nalimmassakkanik saniatigulluunniit piumasagaatinik

kinguneqassaag. llitsersuummik nutarterinermik piareersaasiorneq pingaarnertut
teknikimut tunngavoq, tassanilu kisitsit pingaarnerit ilitsersuummi atornegartut
isorinnittumik aallaavegartumik misissorneqarnerat ilaassalluni. llitsersuutip nutaap
ilanngullugu missingiummik nutaamik siogqutsisumik tusarniaassuteqarneq
tunngavigissavaa. llitsersuut naammassisaq siusinnerpaamik 2025-p ingerlanerani
llimagineqgarsinnaanera piviusorsiortuussaagq.

5.1. Pisortat aningaasaqarnerannik pitsaanerusumik sunniuteqarnerusumillu
aqutsinissamik Naalakkersuisut kissaataannut tunngatillugu
ataatsimiititaliamit paaserusunneqarpoq 2025-mi aningaasanut
inatsisissatut siunnersuummik aammalu inatsisissatut siunnersuutinik
allanik sagqqummiussinissaq sioqqullugu kiisalu attassiinnarnissamut
ineriartortitsinissamullu pilersaarut 2-mut atatillugu
ataqatigiissaarinermik sulineq ganoq ittoq ingerlanneqarsimanersoq
paasissutissiissutigineqassasoq ataatsimiititaliamit kissaatigineqarpoq.
Nutarterinermi siuliani taaneqartumi suliatigut aningaasatigullu ganoq
angusaqgarnissaq naatsorsuutiginegarnersoq ilaatigut
paasissutissiissutigineqassasoq ataatsimiititaliamit kissaatigineqarpoq.

AKISSUT:

Atagatigiissaakkamik suliagarneq ataatsimiititaliap apeqqutigisaa,
Aningaasagarnermut Akileraartarnermullu Naalakkersuisoqarfiup
ingerlaavartumik sulinerani pingaaruteqarluinnarpog. Tassanilu
akisussaaffinnik agguaassineq atuuttoq naapertorlugu naalakkersuisoqarfik
tulliuttunik akisussaaffegarpoq:

 Aningaasagarnermut politiki, anguniakkat, periutsit inuiagatigiillu
ineriartorneranni aningaasaqgarnermi pingaarnermik ersiutit.

¢ Aningaasalersuinermi politiki.

e Aaqgissuussaanermik politiki aningaasaqgarnikkullu politikikkut
patajaatsuunermik qulakkeerinninniarluni Naalakkersuisut Siulittaasuata
Naalakkersuisoqarfia suleqatigalugu aaqqissussaanermut politikimik
aaqqgissusseqginnernillu akimuisumik atagatigiissaarineq.

e Akiitsunut aningaasalersuinermullu politiki, tassani pisortat
ingerlatsiviannut tamarmut akiitsunik alaatsinaanneq Namminersorlutillu
Ogartussat taarsigassarsisarnerannik passussineq.

e Missingersuutinik aqutsineq, tassani missingersuutinut inatsit,
akimuisumik missingersuutinik ataqatigiissaarineq, missingersuutinik
malitseqartitsinermik nalunaarusiorneq kiisalu aningaasagarnerup
ineriartorneranut politiki naliliinerlu.

e Kommuninik missingersuutinik suleqateqarneq.

e Immikkoortunut pilersaarutinut aningaasaqarnikkut ataqgatigiissaarineq.

Suliassat taaneqartut ilaatigut ornigulluni sulinerit kiisalu oqartussagqarfini allani
aaqqissuusseqqinnernut annertuunut tunngatillugu ikiuineq, tusarniaanernut
akissuteqarnerit, ilaatigut pisariaqartitsisoqartillugu Attassinissamut
Ineriartortitsinermullu Pilersaarut Il-mut tunngatillugu ataqatigiiffiit — imaluunniit
saqitsaannerusinnaasut — tikkuarneqartunut annertuumik ilaatillugit.
Tusarniaanermulli akissummik taamaattumik piareersaasiornerni
Attassinissamik Ineriartornissamillu Pilersaarut II-p saggummiunnegarnerata

